
Maimua maach thumaam khʉʉnag, —Oob jãg tag 
okhĩirjuunaa atcha khĩirju nʉʉ amiet ajim. Mʉ chan 
chadcha tag pãar khĩir chitabaju; pari mua pãach 
pʉabajeewai oob Ẽwandamaujã pãach iseg sim 
amiet. Magju khãai mua pãachig jawaagpamta khĩir 
eyaa abat ajim. 



Magnaa, Mʉ Aai sim durran di khapan õor joobaju 
pooma thʉnʉmgui ajim. Mag õor joobaju pom chukhu 
akhiin, mua pãrag, “Mʉʉn pãar naaimamkhĩir di khĩir 
khaugaagta pãar na mam” abakhamgui ajim. 



Mʉ pãar na mamgui ajim; maimua ya nem thum khĩir 
khaug sĩsiewai ũwaai mʉ beejugui ajim, pãar phe 
awaan, mʉch chirʉm aig dʉi ogdʉba ich mag 
wenʉrramkhĩir.



Mʉʉn pãach khod ar Jesús iek gaaimua pãachjo 
phithurg au pʉʉrba khitaajemuata pãrag mʉg 
ẽsap phã deepʉi chirʉm. 



Mag phithurg aaujeeb mamʉ, ich Jesucristoouta 
magʉm ãwataagjã juapá deejeewai, 
magʉmjã igba, phithurg jẽedʉ 

khitʉmua i aar barwi i khĩir 
wajaug oo wai chitaju. 



Ẽwandam iek jaau chitʉm dʉi Jesuu nem wau 
nʉrrarr mʉch daúacha oojerrta jaau chitʉm 
gaaimua, mau dojãrr phʉram Patmos 

anʉm gaai preso chirʉm.



Magbarm ee ich Ẽwandam Akharauta mʉ ʉ̃gthar 
athaadeewai ich Ẽwandam juupjemta nem porkhau 
pooma sim ooimajim. Ag gaai woun ãb jup sĩejim. 



Ẽwandam chognaanau mag meukhaar au 
dichdimaawai, ĩchab thumaa ich Ẽwandamau nem 
wautarr edjã ee thʉnʉm khʉʉnau, 
mʉg jẽb gayam khʉʉnau, 
khechwia ya jẽb ee nʉm khʉʉnau, 
maimua nem thum phũas ee 
thʉnʉm khʉʉnaupa ĩchab o ãba 
meukharau 
ʉ̃ʉrbabapʉimjã 
mua ũrjim. 



Mag amau ʉ̃ʉrbapʉitarr meukhaar mʉg ajim: “Ar 
porkhau gaai Jooi jup simʉg maimua Corderodamagjã 
agjo ãba pãragpaita mʉg atag 
paawaijã ich mag thumaam 
khʉʉnau jeeunaa ee aju aai nʉm” 
ajierram. “Pãar wajaugpaita 
thumaam khʉʉnau tho iekhaju 
aai nʉm.”



“Magnaa, ‘Pãachta mʉg atag pawiajã thumaam khʉʉn 
khãaijã ich mag jua theeg nʉm’ aju aai nʉm” ahaug 
majierram meukharaupai.



Mʉch daúachata mua oojim, bʉ̃ʉrjã pekau chukhum 
khʉʉn phobor, Jerusalén chi iiur, ʉ̃gthar Ẽwandam sim 
aarmua eeg urum. Mag urumʉn ya ʉʉi wajap chihoowi 
ich jaai dʉi jua pʉraagpamjo, sĩi thum chi khĩir 
khaugamta urajim. 



Magbarm ee ʉ̃gtharmua nem theeg õor iekjo, “Ĩsin 
chadau Ẽwandaman õor ee dau daauta nʉrrʉmgui” 
ajim, “am kha ogdʉba ich mag sĩerraag. Am i 
phoborkha nʉisiewai jũrr ichta chadcha am 
Ẽwandamkha sĩsiju.”



Mag oopitarr khur chi Ẽwandam chogau mʉrʉg dosĩg 
dau bʉ̃ʉ khitʉmjã oopijim, õor iiupiejem dosĩg. Mag 
dosĩg sĩi vidriojo sim Ẽwandam khu juupjem Cordero 
dʉi sim aarmuata ober sĩejim.



Ich Ẽwandamaupaita ich mor gaaimua arar wʉʉ jẽer 
wai sĩewai mag phobor chan mʉg ãsdawam edaujã 
chukhu ni edaram edaujã chukhu sim. I lamparaan 
ĩchab chi Corderodampaiu.



Mag phobor ee chan 
ĩchab bʉ̃ʉrjã maach 
inaam nem chan 
dubbam. Nem maach 
dawag khabam 
waaujem khʉʉnjã 
dubba, ni sĩi chikham 
khũguurjem khʉʉnjã 
pod dubbam. Ãba chi 
dubju khʉʉnan, 
Cordero ẽsap gaai thʉ̃r 
phãkha thʉnʉm 
khʉʉnpaita dubwi ich 
mag i dʉi iiu wenʉrraju 
aajem.



“Ichdeuta thumaa wajapha am 
dauchojã jãrpʉpʉi aju. Mam 
chan tag õor meebam, õor 
dauhi paraajã abam. Tag 
chikham ʉapeperjã aba, gaai 
machagjã tag khaugbajugui” 
ajim, “ya warr nem thʉnarr 
thum isegpʉiwi thum chi iiur 
apha thʉnaawai.”



Mag phobor ee chan Ẽwandamau khõch khaba aajem 
nem wau nʉm gaaimua irua mas deeju ayaam 
khʉʉnjã chukhum aajem. Ich Ẽwandamta Cordero dʉi 
mag phobor ee chi Porkha nʉisiju anaabá. Maagwai 
chi chognaan mag irig 
jeeu nʉm khʉʉnaun, 
i dʉi khĩircha oonaa 
i thʉ̃rta amach dag 
gaai ich mag phã 
wai wenʉrraju 
aajem. 



Õor nawe khechmarr khʉʉnjã Ẽwandam khĩirphee 
bʉjãaupai dʉnʉnʉid thʉnʉm mua oojim, mʉg jẽb gaai 
aawai chi thierrnaan arr khʉʉnpa. Mag ich khĩirphee 
õor phʉʉrbaadem dʉi, aig libro thʉnarr gaai 
eeureutkha oopijim. Mag eeureutkha 
oopiwiata mag libro thʉnarr gaai phã 
sĩsid arrjo thumaa mʉg jẽb gaai 
aawai amachdeu nem 
waumatarrpierr am 
dau aphʉʉ aju 
jaaumajim. 



Pari magaagan, khech nʉm khʉʉn akhaar naajem 
aarmuajã thumaa Ẽwandam dakhĩir oberchejierram, 
phũas ee khãijã okhoowi khechtarr khʉʉnpa. Mag 
thum ãbam aig nʉisiewaita, chadcha am dʉi 
Ẽwandamau amachdeu nem 
waumaajerrpierr ajim. Mamʉ 
deeum libro sĩejim ĩchab; 
mag gaaita thʉnʉm, 
õor ich mag iiu 
wenʉrraju khʉʉn 
thʉ̃r. 



Mag ẽsap õor iiu wenʉrraju jaau sim gaai thʉ̃r oberba 
abarm khʉʉnan, mag thʉrrdo õtdaujo uu wejom eeta 
barkhʉʉipʉijim, ajapcharan khĩmie durrma. Mag 
barkhʉʉi nʉmta, mʉg jẽb gaai meewi deeu ũwaai 
mee nʉm aajem. Maigta ĩchab õor denjo 
maach dajẽgpiejerrjã tag dajẽgba 
aadeju, ichpa chi khaigbam 
khʉʉn dʉi mag 
thʉrrdo õtdaujo 
wejom ee 
barbapäaiwai.



Magbaawai Ẽwandam Akharauta chi Cordero ʉʉi 
dʉimua, “¡Pidú!” anʉm. Maagwai pãar chi ũr nʉm 
khʉʉnaujã ĩchab, “Jesús, jopcha pidú” abat irig. 



Maimua Ẽwandam khaugam khõchgau obissi nʉmjo 
nʉm khai, maach peerdʉajem iek sĩi õor iiupiejem 
dojo simta sĩi ich jãg per aujã per auba ʉkhabat.



60 60

  ’Pari magaagta Ẽwandamau oowai mʉg
 durr gaaim khʉʉn thum ya chi okhoomta
   nʉm khaphʉ arr aawai, ich garmuata 
     am peerdʉ aum khõchgau mʉ ich 
        Iewaa ãbpai khitʉmta am kõit 
          thõmkhĩir pʉijimgui ajim, . . .



60 60

     . . . magbarm gaaimua chi mʉrʉgta   
    amach peerdʉ aupi nʉm khʉʉn chan 
        okhooba, mʉig eegarwejã ich 
          denkhanaa ich aar oberwia 
                 ich mag ich dʉi 
                  wenʉrramkhĩir. 



Romanos 3:23 
thumaam khʉʉnta amach pekau gaaimua amachdeupai 

Ẽwandamag amach isegpi nʉmjo i warpta wenʉrrʉm, 
ichdeu waupim khõsim waujojoopaijã khaba.

Romanos 6:23 
Pekau chogkha nʉmjo nʉmuan sĩi warag maach okhoom 

iekta okhoopiejem. Pari jũrr Ẽwandamau ich chogkha 
wenʉrrʉm paar maachig deeju jaau simʉn, ʉ̃gthar pawiajã 

ich mag ich dʉi phe wai sĩsijuuta jaau sim, maach Por 
Jesucristo dʉi õor ãbpaimjo naawai.

Hebreos 9:27
Maadeu khaphʉ nʉm, maach cha khitheem khʉʉn thum 

biek ãbpaita meejem, maimua mʉg atag Ẽwandamau 
maach i agkham edta ichdeuta maachig 

maach jãga wenʉrrajĩ a jaauju.



Efesios 2:8,9
Pãran mag Ẽwandam ajaug khitʉm gaaimuata ʉu Cristo iek 

ʉkhawi peerdʉwi nʉm; pari mag nʉm chan sĩi pãach 
khĩrauta peerdʉju ẽkhatarr gaaimua khaba, ich Ẽwandamau 

ich garmuata pãar peerdʉ aum khõsi arr aawaita ʉu pãar 
peerdʉ aujim. Ẽwandamau maach peerdʉ au nʉm chan 
dichdeu nem wau nʉm gaaimua khabam, magba akhiin 

magʉm gaaimuata peerdʉjim a iekhaju.

Romanos 10:9,10 
Wajapcharan pua thãraucha ʉkhanaa pʉch idamaucha, 

“Jesucristo chi meem arrta Ẽwandamau deeu phiriu autarr 
aawai ichta mʉch Porkhapiju” amʉn, pʉ peerdʉju chadcha. 

¿Jãgwi magju aai sĩ? Thãrau ʉkha nʉmuapaita 
Ẽwandamau maach pekau chukhu arrjo wajaug 

paapäaijeewaima; maimua ich agjo dich iiucha dich thãar 
ee ʉkhatarr warm khʉʉnag jaau nʉmuapaita ʉu 

ichdeu maach peerdʉ aaujeewaima.



San Juan 3:16,17 
’Pari magaagta Ẽwandamau oowai mʉg durr gaaim khʉʉn 

thum ya chi okhoomta nʉm khaphʉ arr aawai, ich 
garmuata am peerdʉ aum khõchgau mʉ ich Iewaa ãbpai 

khitʉmta am kõit thõmkhĩir pʉijimgui ajim, magbarm 
gaaimua chi mʉrʉgta amach peerdʉ aupi nʉm khʉʉn chan 
okhooba, mʉig eegarwejã ich denkhanaa ich aar oberwia 
ich mag ich dʉi wenʉrramkhĩir. Ẽwandamau mʉ pʉitarr 

chan, sĩi õor khaibag waupi jaaumkhĩir khaba, sĩi am 
peerdʉ aumkhĩirta mʉ pʉijimgui ajim irig.



1 Juan 5:11-13
Mag irua maachig jaau sim iekhan, maach ich denkha 

auwia ich mag ich dʉi wenʉrrapijuuta jaau sim; pari mag i 
denkhanaa i dʉi ich mag wenʉrrajuun, ãba ich Ẽwandam 

Iewaa gaaimuapaiu. Magua chi Ẽwandam Iewaata ich 
thãar ee au simʉn ĩchab warreta iiu sĩsiejem, i dʉi ich mag i 
denkha nʉrraag. Pari chi Ẽwandam Iewaata auba sim chan 

agtha i den khaba sim, i dʉi ich mag iiu nʉrraag. Magʉm 
khʉʉn pod i dʉi ich mag nʉrrabam. Keena, pãar Ẽwandam 

Iewaa iek ʉkhaajem khʉʉnagta mʉg ẽsap phã deepʉi 
chirʉm, ya pãar i denkha naawai chadcha pãach i dʉi ich 

mag wenʉrraju khap amkhĩir.

